
ᑐᓂᔭᐅᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᔫᓂ 2022 
 

ᐅᕗᖓ 

 

ᑐᓴᒐᒃᓴᖅ: X        ᐃᓱᒪᓕᐊᒃᓴᖅ:   

 

ᐱᔾᔪᑕᐅᔪᖅ:  ᑐᓴᒐᒃᓴᖅ ᐱᔾᔪᑎᒋᓪᓗᒋᑦ ᐸᕐᓇᐅᑎᑦ ᑐᑭᓯᓇᓱᖃᑎᒌᒍᑎᒃᓴᓄᑦ ᐊᒻᒪᓗ ᐃᓱᒪᓕᐊᒃᓴᓄᑦ ᐱᔾᔪᑎᒋᓪᓗᒋᒃ 

ᐅᓄᖅᓯᑲᓐᓂᕋᔭᖅᐸᑕ ᖃᖁᖅᑐᑦ ᕿᓚᓗᒐᐃᑦ, ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ, 

ᑎᑎᕋᖅᑕᐅᓗᑎᒃ ᐆᒪᔪᓄᑦ ᐊᑦᑕᕐᓇᓕᖅᑐᓄᑦ ᑕᒡᕘᖓ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ. 

 

ᖃᓄᐃᓐᓂᕆᓯᒪᔭᖓ:  

ᐱᔾᔪᑎᒋᓪᓗᒍ 3.5 ᒪᓕᑦᑎᐊᕆᐊᖃᖅᑐᑦ ᑎᑎᕋᖅᑕᐅᑎᑦᑎᕙᓪᓕᐊᓂᐊᕐᓗᑕ, ᐅᑯᐊ ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᓴᕐᑎᑦᑎᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᒪᑐᒥᖓ ᑲᑎᒪᔨᕋᓛᑦ 

ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᖃᐅᔨᓴᖅᑕᖏᓐᓂᑦ ᑐᑭᓯᓇᖅᓯᔪᓂᑦ ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑐᑭᓯᓇᓱᒍᑎᒋᔪᒪᔭᖏᑦ ᐱᓪᓗᒋᑦ ᖃᑯᖅᑐᑦ ᕿᓚᓗᒐᐃᑦ, ᑲᓇᖕᓇᖓ ᖁᑎᒃᑐᕐᒥ - 

ᓴᓐᓂᕈᑎᐅᑉ ᕿᓚᓗᒐᖏᑦ.  

 

ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ 

ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ, ᐅᓄᖅᑐᒻᒪᕆᐋᓗᐃᑦ ᑐᖁᕋᓗᐊᖅᓯᒪᔭᖏᑦ 

ᐱᓇᖕᓇᖓᓂᑦ ᐊᑯᑭᑦᑐᖅ ᐊᒻᒪᓗ ᓄᖑᑉᐹᓪᓕᖅᑐᑦ ᐊᖏᔪᒥᒃ - ᐃᒻᒪᖄ ᑕᐃᒪᓐᓇᐅᑎᒋᔪᖅ 50% - ᐅᖓᑖᓂ 1981-

ᒥᑦ 1994-ᒧᑦ. ᖃᐅᔨᓴᖅᑕᐅᒐᒥᒃ ᐃᓱᒫᓘᑎᒋᔭᐅᓪᓗᑎᒃ ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᑕᐃᑲᓂ 2004. 

ᑕᐃᒪᖓᓂᑦ, ᐱᓇᓱᒃᑕᐅᓗᐊᖅᓯᒪᔪᓐᓃᖅᑐᑦ ᐊᑯᑭᑦᑐᓂᑦ, ᐊᒻᒪᓗ ᕿᓚᓗᒐᕋᓱᒃᑕᐅᔪᓐᓇᖅᑐᑦ ᑭᓯᐊᓂ 

ᓄᖑᑕᐅᕙᓪᓕᐊᓐᖏᓪᓗᑎᒃ ᐊᒻᒪᓗ ᐅᓄᖅᓯᕚᓪᓕᖂᔨᕗᑦ ᐊᒻᒪᓗ ᐅᓄᖅᓯᕚᓪᓕᖅᑐᒃᓴᐅᕗᑦ. 

ᑕᒪᓐᓇᐅᒐᓗᐊᖅᑎᓪᓗᒍ, ᐃᓱᒫᓘᑎᑕᖃᖅᑐᖅ ᐅᓄᖅᓯᓂᖏᓐᓂᒃ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐱᒋᐊᓪᓚᕐᑎᑦᑎᔪᑦ 

ᓯᓚᐅᑉ ᐅᖂᓂᖓᑕ ᐊᓯᕈᕐᓂᖓᓂ ᐊᓯᕈᖅᑎᑦᑎᔪᑦ ᖃᓄᐃᓕᖓᓂᖏᓐᓂᒃ ᓂᐹᕿᔪᑦ ᓇᔪᖅᑕᖏᓐᓂ ᑖᒃᑯᐊ 

ᕿᓚᓗᒐᐃᑦ. ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᐅᖃᓚᐅᖅᑐᑦ ᑖᒃᑯᐊ ᕿᓚᓗᒐᐃᑦ ᖃᓄᐃᖏᑦᑎᐊᖅᐳᑦ, 

ᐅᒡᕙᓘᓐᓃᑦ ᖃᓂᒡᓕᔪᑦ ᖃᓄᐃᖏᑦᑎᐊᓕᖅᑐᑦ ᐱᔪᓐᓇᕐᓗᒋᑦ, ᑕᖏᖓ ᐊᑦᑕᕐᓇᖅᑐᒦᑎᑕᐅᔪᑦ. 

 

ᑕᐃᑲᓂ ᐋᒍᓯ 2010, ᐱᔭᕇᖅᑎᓪᓗᒋᑦ ᑐᑭᓯᓇᓱᒍᑕᐅᔪᑦ ᐊᒻᒪᓗ ᐅᖃᖃᑎᒌᒍᑕᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓪᓗ, ᐃᓱᒪᓕᐅᕆᓚᐅᖅᑐᑦ ᑎᑎᕋᖅᑕᐅᓯᒪᖁᓇᒋᑦ ᑖᒃᑯᐊ ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ 

ᐃᒪᖓᑕ ᖃᑯᖅᑐᑦ ᕿᓚᓗᒐᖏᑦ. ᐊᑐᓕᖅᑕᐅᖁᔨᕗᑦ ᑎᑎᕋᖅᑕᐅᓯᒪᖁᓇᒋᑦ ᑐᑭᒧᐊᒃᑎᑦ ᑲᑎᒪᔨᓄᑦ ᒫᑦᓯ 2013-ᒥ. 

ᑕᐃᑲᓂ ᑐᑭᓯᓇᓱᖃᑎᒌᒡᓗᑎᒃ, ᐅᖃᖅᑐᖃᓚᐅᖅᑐᖅ ᐅᑯᐊ ᕿᓚᓗᒐᖅᑕᐅᓇᓱᓗᐊᖅᓯᒪᔪᑦ ᐊᑯᑭᑦᑐᓂᑦ 

ᐅᖃᐅᓯᐅᑲᓐᓂᕆᐊᓕᑦ ᐊᒻᒪᓗ ᑖᒃᑯᐊ ᕿᓚᓗᒐᐃᑦ ᖃᐅᔨᓇᖅᓯᓚᐅᖅᑐᑦ ᐅᓄᖅᓯᕚᓪᓕᕐᓂᖏᓐᓂᒃ, ᑕᐃᒪᓗ 

ᐱᔾᔪᑎᖃᕈᓐᓃᖅᑐᒍᑦ ᑎᑎᕋᖅᑕᐅᓯᒪᒋᐊᒃᓴᖏᓐᓂᒃ ᕿᓚᓗᒐᐃᑦ ᑲᓇᑕᒥ. ᑕᐃᒪᓗ ᐱᐅᓯᕚᓪᓕᖅᓯᒪᓕᖅᑐᖅ 

ᐅᓄᓗᐊᕈᓐᓃᖅᑐᑦ ᐊᑯᑭᑦᑐᓂ ᕿᓚᓗᒐᕋᓱᖃᑦᑕᖅᑐᑦ, ᑕᐃᑲᓂ ᓄᕕᐱᕆ 2020, ᐅᑯᐊ ᕿᓚᓗᒐᐃᑦ 

ᖃᐅᔨᓴᖅᑕᐅᑲᓐᓂᓚᐅᖅᑐᑦ ᐃᓱᒫᓘᑕᐅᓂᖏᓐᓄᑦ ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ. ᒫᓐᓇᐅᔪᖅ 

ᐃᓚᖏᑦ ᓇᓗᓇᐃᖅᑐᑦ ᕿᓚᓗᒐᐃᑦ ᐅᓄᕐᓂᖏᑦ ᑕᐃᒪᓗ ᓇᓚᐅᑖᖅᓯᒪᔪᑦ ᑕᐃᑲᓂ 21,213 ᑕᐃᑲᓂ 1996-ᒥ.      

 

ᓇᒧᖔᓯᒪᓂᖏᑦ 

ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ ᓇᔪᖅᑕᖃᕐᒪᑕ ᐊᔾᔨᐅᓐᖏᑦᑐᒥ ᓄᓇᖓᓂ ᑕᐃᒪᓗ 

ᐊᐅᔭᒃᑯᑦ ᐊᕕᖃᑦᑕᖅᑐᑦ ᐊᓯᖏᓐᓄᑦ ᖃᑯᖅᑐᓄᑦ ᕿᓚᓗᒐᕐᓄᑦ. ᖃᑯᖅᑐᑦ ᕿᓚᓗᒐᐃᑦ ᑖᒃᑯᓇᖔᖅᑐᑦ ᐊᐅᔭᒥ 

ᑕᐃᑲᓃᖏᓐᓇᖅᐸᒃᑐᓪᓗ ᑲᓇᑕᐅᑉ ᐅᑭᐅᖅᑕᖅᑐᐊᑕ ᕿᑭᖅᑕᖏᓐᓂ, ᖃᓂᒋᔭᖓᓂ ᑰᒐᓇᔫᑉ ᕿᑭᖅᑕᖓ, ᐊᒻᒪᓗ 

ᑕᒫᓂ ᐅᐊᖕᓇᖓᓂ ᑲᓇᖕᓇᖓᓄᑦ ᓯᒡᔭᖏᓐᓂ ᕿᑭᖅᑖᓗᒃ. ᐅᑭᐅᖃᑦᑕᖅᑐᑦ ᓂᕐᔪᑎᑦ ᓇᓂᔭᐅᕙᒃᐳᑦ 

ᐃᓂᓪᓗᐊᑕᒥᖕᓂ: ᑕᒫᓂ ᐱᓇᖕᓇᖓ ᐊᑯᑭᑦᑐᖅ ᓯᒡᔭᖏᓐᓂ ᐊᒻᒪᓗ ᐅᐊᖕᓇᖓᓂ ᐃᒫᓂ ᐊᐅᒃᑲᓐᓂᖅ ᓇᒥᑐᐃᓐᓇᖅ 

ᑲᓇᑕᒥ ᐊᒻᒪᓗ ᐊᑯᑭᑦᑐᓂ. ᓴᕿᔮᖅᑐᖅ 1 ᑕᑯᑎᑦᑎᕗᖅ ᖃᐅᔨᒪᔭᐅᔪᓂᒃ ᐊᐅᔭᕐᕕᖏᑦ ᐊᒻᒪᓗ ᐅᑭᐅᕐᕕᖏᑦ ᓄᓇ 

ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ ᐊᒻᒪᓗ ᓄᒃᑕᕐᕕᖏᑦ ᐊᖁᑎᖏᑦ ᐊᕙᑖᓂ ᑖᒃᑯᐊ 

ᓄᓇᐃᑦ. ᑐᓴᒐᒃᓴᐃᑦ ᓇᒧᖔᓯᒪᓂᖏᓐᓂᒃ ᐊᒻᒪᓗ ᓄᒃᑕᕐᓂᖏᓐᓂᒃ ᖃᑯᖅᑐᑦ ᕿᓚᓗᒐᐃᑦ ᑕᐅᕙᓂ ᑲᓇᖕᓇᖓᓂ 

ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ ᐱᔭᐅᓯᒪᔪᑦ ᖃᖓᑕᓲᒃᑯᑦ ᓈᓴᖅᑕᐅᓪᓗᑎᒃ, 

ᖃᖓᑦᑕᖅᑎᑕᐅᓯᒪᔪᑎᒍᑦ-ᒪᓕᒃᑕᐅᔪᑦ ᓂᕕᖓᑖᓕᑦ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ.    

  

ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑐᑭᓯᓇᓱᖃᑎᒌᖕᓂᐊᕐᓗᑎᒃ ᐊᒻᒪᓗ ᐊᖏᖅᑕᐅᓂᐊᕐᓗᑎᒃ 

ᒪᓕᒐᖅ 5.2.34 (f) ᓄᓇᕗᑦ ᓄᓇᑖᕈᑎᑦ ᐊᖏᕈᑎᖏᓐᓂ ᐅᖃᖅᓯᒪᔪᖅ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐃᒪᓐᓇᐅᓂᐊᖅᑐᑦ, ᓇᖕᒥᓂᖅ ᐃᓱᒪᒥᒍᑦ, ᐊᖏᕐᓗᑎᒃ ᓴᓂᖅᕙᐃᓗᑎᒃ ᐊᓯᖃᓐᖏᑦᑐᑦ, 

ᐅᓗᕆᐊᓇᖅᑐᒦᑦᑐᑦ ᐅᒡᕙᓘᓐᓃᑦ ᓄᖑᑕᐅᓕᖅᑐᑦ ᐆᒪᔪᑦ. ᐊᒻᒪᓗᑦᑕᐅᖅ, ᐃᓚᖓ 27 (2) (c) ᐆᒪᔪᑦ 

ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᐱᓕᕆᔭᕆᐊᖃᖅᑐᖅ ᐊᑐᓕᖅᑕᐅᑎᑦᑎᓚᐅᓐᖏᓂᖏᓐᓂ ᓄᖑᓕᕐᒪᖔᑕ 

ᓄᖑᓕᓐᖏᒻᒪᖔᑕ ᐆᒪᔪᑦ ᐊᑦᑕᕐᓇᓕᖅᖢᑎᒃ ᑎᑎᕋᖅᓯᒪᓂᖓᑐᑦ ᐃᓚᖓ 1, ᒥᓂᔅᑕ ᑐᑭᓯᓇᓱᐊᖃᑎᖃᕐᓗᓂ 

ᑲᑎᒪᔨᓄᑦ ᐆᒪᔪᑦ ᓇᓂᔭᐅᔪᑦ ᑕᐃᑲᓃᑦᑐᑦ ᑖᒃᑯᐊ ᑲᑎᒪᔨᑦ ᐃᓱᒪᓕᐅᕆᔪᓐᓇᖅᑐᑦ ᒪᓕᒡᖢᒋᑦ ᓄᓇᑖᕈᑎᑦ 

ᐊᖏᕈᑎᖏᑦ ᐊᐅᓚᑦᑎᔭᕆᐊᖃᕐᓂᕐᒥᖕᓂᒃ ᐊᑐᖅᓯᓗᑎᒃ.     
 

ᑐᑭᓯᓇᓱᖃᑎᒌᖕᓂᖅ ᐊᒻᒪᓗ ᐊᖏᖅᓯᓂᖅ 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐸᕐᓇᐃᓯᒪᕗᑦ ᑐᑭᓯᓇᓱᒡᕕᒋᓗᒋᑦ ᐊᖑᓇᓱᒃᑐᓕᕆᔨᒃᑯᑦ 

ᓄᓇᕗᒻᒥ ᖃᓂᒋᔭᖔᓂᑦᑐᑦ ᑖᒃᑯᓄᖓ ᓇᒧᖔᓯᒪᓂᖏᑦ ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ 

ᖃᑯᖅᑐᑦ ᕿᓚᓗᒐᖏᑦ ᖃᐅᔨᓇᑦᑎᐊᕐᓂᐊᕐᒪᑕ ᑖᒃᑯᐊ ᓇᓕᐊᖕᓂᑐᐃᓐᓇᖅ ᑎᑎᕋᖅᑕᐅᓯᒪᑎᑦᑎᓂᐊᕈᑎᒃ ᑕᒪᕐᒥᒃ 

ᐃᓱᒪᓕᐅᕈᑎᒃᓴᐃᑦ ᐃᓱᒪᓕᐊᖑᓗᑎᒃ ᓇᖕᒥᓂᖅ ᑕᐅᑦᑐᒥᖕᓄᑦ. ᐅᖃᐅᓯᒃᓴᐃᑦ ᐱᔭᐅᔪᑦ ᐊᑐᖅᑕᐅᓂᐊᖅᑐᑦ ᒥᓂᔅᑕ 

ᐃᓱᒪᓕᐅᕆᓕᖅᐸᑦ ᒪᓕᒐᖅ ᐊᑐᖅᖢᒍ ᑎᑎᕋᖅᑕᐅᓯᒪᒋᐊᖃᕐᒪᖔᑕ ᖃᑯᖅᑐᑦ ᕿᓚᓗᒐᐃᑦ, ᑲᓇᖕᓇᖓᓂ 

ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ. ᑐᑭᓯᓇᓱᖃᑎᒋᓪᓗᒋᑦ ᑎᑎᖃᖏᑦ ᓇᐃᓈᖅᓯᒪᔪᑦ 

ᑐᓂᔭᐅᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᐃᑲᓂ ᑐᑭᓯᓇᓱᖃᑎᒌᒍᑎᑦ ᐃᓱᓕᓯᒪᓕᖅᑎᓪᓗᒋᑦ. 

 

ᐊᖏᖅᑕᐅᔾᔪᑎᖓᒍᑦ 

ᐃᓄᓕᒫᑦ ᑐᑭᓯᓇᓱᖃᑎᒋᓚᐅᕐᓗᒋᑦ ᐱᔭᕇᑦᑎᐊᕐᓗᑎᒃ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 

ᑐᓂᓯᓂᐊᖅᑐᑦ ᑲᑎᒪᔨᓄᑦ ᓇᐃᓈᖅᓯᒪᔪᓂᒃ ᓄᓇᓕᖕᓂ ᐅᖃᐅᓯᐅᔪᑦ ᑖᒃᑯᐊ ᖃᑯᖅᑐᑦ ᕿᓚᓗᒐᐃᑦ, ᑲᓇᖕᓇᖓᓂ 

ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ. ᐅᐊᑦᑎᐊᕉᓕᖅᐸᑦ ᐅᖃᐅᑎᓂᐊᖅᑕᕗᑦ ᑲᑎᒪᔨᑦ ᖃᓄᖅ ᒥᓂᔅᑕ 

ᐸᕐᓇᐃᓯᒪᖕᒪᖔᑦ ᐊᑐᓕᖅᑕᖁᔨᓂᐊᕐᓗᓂ ᒐᕗᓄ ᑲᑎᒪᔨᓄᑦ ᐱᔾᔪᑎᒋᓪᓗᒍ ᑎᑎᕋᖅᑕᐅᓯᒪᒋᐊᖃᕐᒪᖔᑕ. 

ᑕᐃᑲᓃᓕᖅᐸᑦ, ᑲᑎᒪᔨᑦ ᐊᐱᕆᓂᐊᖅᑐᑦ ᐅᖃᕈᒪᖕᒪᖔᑕ ᐅᖃᕈᒪᓐᖏᒻᒪᖔᑕ ᑎᑎᕋᖅᑕᐅᖁᔭᐅᔪᓄᑦ.   

 

 

ᑎᑎᕋᖅᑐᖅ ᐅᓇ: 

 

ᓵᒻ ᓯᑮᕕᓐᓴᓐ, ᐆᒪᔪᑦ ᐊᑦᑕᕐᓇᖅᑐᒦᑦᑐᑦ ᐆᒪᔪᓕᕆᔨ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ, 

ᐋᓐᑎᐅᕆᐅ ᐊᒻᒪᓗ ᑲᓇᖕᓇᖓᓂ ᐊᕕᒃᑐᖅᓯᒪᔪᑦ, ᐃᑲᔪᖅᑐᑦ ᐅᑭᐅᖅᑕᖅᑐᒥᒃ, ᕖᓂᐱᒃ 

 

ᐅᓪᓗᒥ:  

 

ᒫᑦᓯ 29, 2022 

ᓴᕿᔮᖅᑐᖅ 1. ᓇᒧᖔᓯᒪᓂᑐᐃᓐᓇᖏᑦ ᑲᓇᖕᓇᖓᓂ ᖁᑎᒃᑐᕐᒥᐅᑦ- ᓴᓐᓂᕈᑎᐅᑉ ᐃᒪᖓᑕ ᕿᓚᓗᒐᖏᑦ ᓴᑭᔮᖅᑐᑦ 

ᖃᓂᒋᓃ ᐊᐅᔭᕐᕕᒋᔭᖏᑦ (ᒪᕈᐃᖅᖢᑎᒃ ᐃᕐᓂᕕᐅᔪᑦ) ()ᖃᓂᒋᔭᖓᓂ ᑰᒐᓇᔫᑉ ᕿᑭᖅᑕᖓ ᑲᓇᑕᒥ, ᒪᕐᕉᒃ 

ᐅᑭᐅᕐᕕᒋᔭᖏᑦ (ᐃᕐᓂᕕᐅᓯᒪᔪᑦ) ᐅᐊᖕᓇᖓᓂ ᐃᒪᖅ ᐊᒻᒪᓗ ᑕᒫᓂ ᐱᓇᖕᓇᖓᓂ ᐊᑯᖏᑦᑐᖅ ᓯᒡᔭᖏᑦ, ᐊᒻᒪᓗ 

ᓄᒃᑕᕐᕕᒋᔭᖏᑦ ᐊᖁᑎᖏᑦ ᐃᓂᖏᑦ ᐊᑐᖅᑕᖏᑦ ᐅᐱᕐᖔᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ. ᓴᕿᑎᑲᓐᓂᖅᑕᖏᑦ ᕗᒋᓴᓐ 

ᐊᒻᒪᓗ ᕼᐋᓐᓯᓐ (2018). 


